
Shri Gangadashakam

శ్రీగఙ్గాదశకమ్ 

ఓం
శ్రీరామజయమ్  ।

ఓం సద్గురుశ్రీత్యాగరాజస్వామినే   నమో నమః ।
ఓం మోక్షోపాయాయ విద్మహే ।మాఙ్గల్యాయై  చ ధీమహి ।
తన్నో గఙ్గా ప్రచోదయాత్  ॥
ధ్యానమ్-

నమస్తుభ్యం వరే గఙ్గే మోక్షసౌమఙ్గలావహే  ।
ప్రసీద  మే నమోమాతర్వస మే సహ సర్వదా ॥
గఙ్గా భాగీరథీ మాతా గోముఖీ సత్సుదర్శినీ ।
భగీరథతపఃపూర్ణా గిరీశశీర్షవాహినీ  ॥ ౧॥
గగనావతరా గఙ్గా గమ్భీరస్వరఘాంషిణీ ।
గతితాలసుగాప్లావా  గమనాద్భుతగాలయా ॥౨॥
గఙ్గా హిమాపగా దివ్యా గమనారమ్భగోముఖీ ।
గఙ్గోత్తరీ   తపస్తీర్థా గభీరదరివాహినీ ॥ ౩॥
గఙ్గాహరిశిలారూపా  గహనాన్తరఘర్ఘరా  ।
గమనోత్తరకాశీ చ గతినిమ్నసుసఙ్గమా  ॥ ౪॥
గఙ్గాభాగీరథీయుక్తాగమ్భీరాలకనన్దభా   ।
గఙ్గా దేవప్రయాగా  మా గభీరార్చితరాఘవా ॥ ౫॥
గతనిమ్నహృషీకేశా గఙ్గాహరిపదోదకా  ।
గఙ్గాగతహరిద్వారా  గగనాగసమాగతా ॥౬॥
గతిప్రయాగసుక్షేత్రా  గఙ్గార్కతనయాయుతా  ।
గతమానవపాపా చ గఙ్గా కాశీపురాగతా ॥ ౭॥
గహనాఘవినాశా చ గత్యుత్తమసుఖావనీ ।

గతికాలీనివాసా చ గఙ్గాసాగరసఙ్గతా   ॥౮॥
గఙ్గా హిమసమావాహా గమ్భీరనిధిసాలయా ।
గద్యపద్యనుతాగీతా గద్యపద్యప్రవాహిణీ  ॥౯॥
గానపుష్పార్చితా గఙ్గా గాహితాగహ్వగహ్వరా ।
గాయగామ్భీర్యమాధుర్యా గాయమాధుర్యవాగ్వరా ॥ ౧౦॥
నమస్తే తుహినే గఙ్గే నీహారమయనిర్ఝరి  ।
గఙ్గాసహస్రవాగ్రూపే    నమస్తే మానసాలయే ॥ ౧౧॥
మఙ్గలం  పుణ్యగఙ్గే తే సహస్రశ్లోకసంస్ఫురే   ।
సహస్రాయుతసత్కీర్తే  సత్త్వస్ఫూర్తే  సుమఙ్గలమ్  ॥ ౧౨॥
ఇతి సద్గురుశ్రీత్యాగరాజస్వామినః   శిష్యయా భక్తయా పుష్పయా కృతం
శ్రీగఙ్గాదశకం   గురౌ సమర్పితమ్ ।
ఓం శుభమస్తు ।

